MES DE MAIO / MES DE MARIA
DIA 1- 31 DE MAIO
TEMA JERAL : “UMA MARIA NIAN”
Primeira semana:

TEMA :“ Uma mak relasaun profundu, hahi no profetiza nian”. (Lk.1,39-56)

e Ita hare ba Maria ho nia “sim” ne’ebe ko’us iha nia knotak Liafuan halo An ba

mane ida ne’e. Nia mak tabernakulu ne’ebe simu no tau-matan ba Jesus; ( sirk.

No. 936)

e Nia mak evanjelizadora dahuluk no sai missionaria simu hodi la sente hakfodak

ho notisia nia prima Isabel nian. Los duni katak nia ba atu tulun nia, maibe liu-

liu atu fahe ho nia misterio ksolok ne’ebe nia rasik lori iha nia an. Ho Isabel deit

mak milagre ida ne’e mosu iha nia moris tanba ida nebe nia ko’us sei sai manu-

ain.( Sirk. No.936 )

e Espiritualidade viajen nian: Maria livre atu ba ho lalais, la kondisiona ho buat
ida, halo buat ida nebe hori uluk liu la tama no dook husi nia projetu sira.
Maria livre hanesan manu nebe semo iha leten, hanesan kusi nebe enche ho be

atu bele haburas moris. Hanesan fini ida nebe hahu tubun no buras.

e |ha Maria nia moris laiha buat ida nebe ansia, nia moris buras ho livre no

ksolok, Magnificat! Nia konsidera nia moris hanesan sistema ida nebe loke laos

sistema ida taka.

e Imajina kona ba moris, kona ba fiar, kona ba Kreda, kona ba Instituto, Maromak

rasik hanesan kampu ida nakloke. Iha ne’e mak tulun labarik ida,foinsa’e ida,

iha viajen ba foho Judeia.

e Moris iha Espiritu laos alimenta deit ho analisi autoreferensial klamar nian

maibe viajen ida lakolen ba too ida nebe bolu profundidade, konesimentu,

rikusoin ita nia moris, too ba konfronta an no enkontru sira, buka Maromak nia

futar oin nebe apoia no revela iha ita nia relasaun.

e Maria kiak iha nia esperiensia hodi ba hasoru nia feto maluk nebe riku iha

matenek, riku ho Sagrada Eskritura. Kuaze nudar Lectio Divina ho lian rua nebe

konfronta malu no sira nia maternidade responsavel. Nia hela ba fulan tolu.

Nesesaria tebes ho kalma atu komprende liafuan sira, presiza fo tempu, nia an

rasik no atensaun.

e Espasu domin nian: iha sira nia enkontru Maria no Isabel sira komprende ona

molok koalia ba malu, karik tanba domin mak halo sira hamutuk nudar feto,

buka hodi tama iha sintonia imediata no hanoin resiproka.

e Ema presiza hamamuk buat nebe sira nia segredu mesak se wainhira hare o

matan livre nian husi hakarak kompetisaun nian.



e Espiritu nebe fekunda iha sira rua hodi rekonese nudar grasa iha sira nia isin sai
nudar espiritu komunikasaun nian iha silensiu nebe prolonga husi feto nain rua
ne’e.

e Maromak mai hasoru ita iha ita nia uma segredu nian iha nebe ita sai ita an
lolos, laiha maskara ida.

e Maria nebe ba ho lalais ba Zakarias nia uma ho buat nebe mak akontese
dadaun bolu atu la halo nakukun ita nia relasaun.

Reflete : Konst. 82 ; Komunidade

Segunda semana :
Tema : ” Uma nebe fo Bensaun” ( Lk. 1,39- 54 )

e Liafuan dahuluk nebe sai husi Isabel nia ibun mak Bensaun, liafuan uluk no
dialogu evanjeliku uluk nebe ita hotu tenke hari hanesan osan mean: “ Ita
Rahun diak tebes”

e |ta aprende atu fo bensaun, atu dehan diak, atu buka liafuan nebe diak liu,
bensaun fo moris no haburas moris, haburas enerjia vital, akompana Adaun sai
husi Eden no to’o ohin loron.

e Pasu dahuluk atu hasoru misteriu no ho ema seluk nia fuan mak bensaun, bele
dehan ba irman ida-idak, ba foinsa’e ida-idak no ba labarik ida-idak: “ Imi ida-
idak mak Maromak nia bensaun mai hau, imi mak Maromak nia prezente.

e [ta tauk atu dehan buat diak kona ba ema seluk, atu sai atenta no delikada. lha
uma ida wainhira laiha bensaun ba malu, wainhira laiha resiprosidade, ne’e
mak uma nebe triste liu no sai fatin nebe haketak malu, duke tulun malu.

e |ta sei la kontente wainhira ita la aprende atu fo bensaun ba malu: bensaun
husi Maromak, bensaun husi natureza no mos bensaun husi irman sira...

e Uma nebe hahi: Liafuan dahuluk nebe Maria hato’o iha uma foho nian mak
liafuan hahi nian. Maria mak modelu fiar na’in nian: ba Maromak hahi ; no ba
maun alin sira bensaun.

e Orasaun dahuluk sarani nian hahu husi Maria; Magnificat, parte dahuluk Ave
Maria nian, Gloria ba Anju sira nian. Maria halo orasaun buras liu tan. Liutan
duke reza ba nia, presiza reza hanesan nia. Maria hanoin liu ba buat nebe
Maromak halo ba nia duke buat nebe nia halo ba Maromak. Iha Magnificat
repete dala sanulu: Nai mak laran luak, Nia hatudu nia liman nia kbiit, Nia
haraik buat diak... Nia tau matan.... ( 1, 49-54)

e Maria nia fiar, fiar nebe boot, fiar ida nebe boot liu hotu, ida nebe tau iha
sentru la’os buat nebe hau halo ba Maromak maibe buat nebe Maromak halo
iha Hau; Salvasaun la mai husi hau hadomi Maromak maibe Maromak hadomi
hau.

e Uma nudar Santuario: Ne’e pajina ida husi Evanjellu hanesan protagonista feto
nain rua. lha uma mak fatin nebe ita selebra moris nia festa no nia drama no sai



ba Maria no Isabel fatin liturjia loos nian. Inan rua harii santuario ida orasaun
nian iha uma. Konvite ida atu reza hamutuk “ iha moris “, se ita halo ida ne’e
iha komunidade sei tulun ita atu deskobre asaun Maromak iha hau nia irman
sira, iha foinsa’e sira no iha hau an rasik.

Fiar nain ksolok nian: Maria nia ksolok, evidente iha Magnificat la mai husi nia
temperamentu maibe husi nia esperiensia espiritual. Lao’s Maria mak ksolok
maibe nia fiar nebe hatene agradese. Karik Nai hanoin oinsa seriedade,
tensaun, urjensia, la folin buat ida se laiha ksolok.

Fiar nebe loos, mak Magnificat. Hahalok los atu fo onra ba Maria la’os atu fo
onra nia an rasik maibe atu fo onra ba Nai ho nia no hanesan nia.

Konst. 4: Loke an ba haraik-an iha ksolok “Magnificat “ nian atu sai hanesan nia
“tulun nain” liu-liu iha foinsa’e feto sira nia leet....

Terceira Semana :

Tema:

“Uma Maternidade nian “ ( Jo. 19; 25- 27)

Jesus entrega disipulo ba Maria no Maria ba disipulo, oferese fundamentu
Bibliku iha ita nia relasaun direta ho Maria Jesus nia inan. Jesus dehan uluk ba
nia inan, atu bele tau matan ba knaar nebe entrega ba nia.

Iha Evanjellu Joao, espresaun hotu artikula ho liafuan “ Inan”. Ho liafuan ida
ne’e repete dala lima hodi muda nia adjetivu ho dalan hola parte nian: “ nia
inan “ no “ o nia inan”. Buat nebe hakarak dehan mak mate maternidade. Hahu
uluk mak nia inan, hafoin Maria mak “ inan” kuaze laiha oan, maternidade
nebe terus/susar, hafoin sai fali” ne’e mak o nia inan”.

Atu bele komprende kona ba signifikadu maternidade Maria nian buka atu hare
klean liu ba liafuan ida ne’e. Liafuan “inan” iha Eskritura dehan dala atus 334,
ho signifikativu oi-oin: Hahoris, laran kmaus no domin.

“Ida ne’e mak o nia oan”signifika : inan, sei sai nafatin iha moris estilu moris
nian ida, sei realiza relasaun fiar nian ida ho Maromak hanesan ita, hatene simu
no fiel hanesan ita, hatene hakbesik no servisu hanesan ita, hamoris ksolok,
esperansa no komunaun hanesan ita. Sei sai inan hanesan ita. “ Liafuan halo An
ba mane nia inan”.

Maternidade terus no multiplika nian: Jesus nia liafuan: “ Feto, ne’e o nia oan”
nia signifiadu: “ Feto simu o nia terus hodi deskobre o nia maternidade”.
Deskobre o nia maternidade, deskobre o nia kapasidade atu hadomi. Oan ida
mak mate maibe Oan ida sei haraik fali ba O. O nia vokasaun, hahu husi loron
dahuluk maternidade nian, mak proteje, tau matan hodi haburas moris, o tenke
foti sa’e o nia terus. O nia domin boot liu iha moris. Ida ne’e o nia oan, sai inan;
domin la give up. / rende.



Naran maternidade ida ne’e, Maria tulun ita atu hatene simu terus hotu, hodi
liu ba oan nebe foun, ba domin foun ida. Ne’e mak Maria nia paskua:
maternidade nebe terus sai ksolok. Ida nebe hakanek multiplika.

Wainhira buat hotu mate, wainhira buat hotu nakukun iha Golgota, Jesus
pronunsia liafuan moris nian. Nia dehan “ inan”, nia dehan “ oan “. Ne'e mak
sinal esperansa Jesus nian.

Wainhira Jesus dehan: “ Ne'e o nia oan”, hatudu katak la’o ba dalan ezistensia
nian/ moris nian.

Wainhira dehan: “ Ne'e o nia inan”, hatudu katak Iron ida sei iha atu tulun,
tulun atu moris, inan barak iha ita nia ezistensia, no samaritana diak barak, ne’e
hotu sei tahan netik ita nia moris.

Ne’e duni unika eresia mak indiferensia.

Ita hotu olu atu sai Inan iha sensu nebe diak. Ita nia vokasaun mak hanesan
Maria, maternidade ida universal: hare, proteje, tau matan no hadomi.

Ita hotu iha knaar boot liu atu tau matan ba moris ho ita rasik nia moris.

lha nia uma: “lha momentu ida neba disipulo ida ne’e simu nia iha nia uma”.
Joao estabelse paradigma ida kona ba ita nia hahalok ba Maria. La’os atu hare
Maria hanesan atu simu protesaun ka ospitalidade iha disipulo ida ne’e nia
uma: maibe nia mai hanesan rikusoin ida iha uma, hanesan identidade ita nia
buka ba identidade.

O hanesan Maria, ema ida nebe anunsia, hanesan Maria, Maromak nia uma,
hanesan Maria, fiar nain ksolok ida;hanesan nia, fo tua no ksolok; hanesan nia,
maternidade terus no fo moris; hanesan nia, Kristu nia inan no inan lalehan
nian.

O nia identidade. Maria o nia inan tanba dehan fo moris o nia identidade fiar
nian. Inan los la’os ida nebe fo moris dala ida deit, maibe ida nebe kontinua
nafatin hare ba o nia oin, ida nebe nafatin hasai iha o buat nebe furak husi o nia
laran, osan mean nebe Maromak nia liman tau iha o nia an rasik.

Espresaun hanesan : “ Ne’e mak o nia inan” laos valor ida nebe hatudu deit
kona ba buat ruma ka apresentasaun ruma. Liafuan kiik “ ida ne’e “ signifika
boot liu. Jesus uza liafuan ida ne’e ho nia signifikadu klean, mak “ atu hare “,
nia fo nune’e,hanesan ordem ida, konvite ida atu kontempla inan nia oin. Buka
iha nia fiar ida nebe adulta no tasak, tanba sa mak eziste iha ita nia istoria
domin no terus.

Hare ba o nia inan: foti o nia matan, hateke metin ba nia, kontempla imajen ida
ne’e, atu bele sai hanesan nia. Tanba ema bele sai buat nebe nia kontempla, sai
buat nebe nia hadomi.

Le’e PF 36 ( tetun ): ita ida-idak mak ilas moris Maria nian, feto-ran
Magnificat nian, iha fidelidade ba planu karizmatiku DB nian.....

Le’e PF 140 ( tetun ): Ho hamamar an ba Espiritu...



Kuarta Semana :
Tema : “Uma tua no Festa nian, tau matan nian” (Jo.2,1-11)

e Polifonia fuan nian: Festa kasamentu iha Cana mak moris rasik, moris nebe
mak selebra. Ema konvida Maria. Domin mak konvite ida ba moris. Maria
hatene rona nia fuan buat oi-oin nebe mosu iha parenti nobelun sira leet. Maria
hanori atu la halai lakon husi polifonia ezistensia no afetu nian.

e Hadomi Maromak ho o nia fuan tomak la signifika katak hadomi Maromak
deitreserva deit ba nia ita nia enerjia domin nian, maibe katak hadomi hotu.

e Halo festa: Maria presente tanba nia rasik mak fatin nebe moris umanidade
foun, fatin Nupcial nebe hakuak, nebe hadomi ema no nia Maromak, iha
atmosfera ida ksolok, hanesan anju, hanesan Isabel.

e Ksolok: mak abut Mariana fiar nian. Jesus nia inan la rekuza konvite, simu atu
halo festa ho ida nebe halo festa. Nia haksolok, dansa, ksolok ho tua,
hamanasa, hananu. Maria mak feto ida festa nian, dook husi ita nia falsu
asceticismo nian.

e Konst. 55 : Ita hola parte iha momentu rekreiu.....

e |ta hare iha ne’e forma enkontru ida kordial iha servisu ksolok nian: Fahe ba
malu. Ksolok tenke fahe se lae lakon nia intensidade. Iha servisu ba ksolok ita
deskobre modu ida delikadu liu ho Maromak tau matan ba ema hotu.
Transmite ksolok katak halo tuir estilu Maromak nian. Ita ida-idak iha prezente,
uniku, labele renunsia ne’e mak espasu ninia ksolok.

e Madre Mazzarello insiste iha ne”’e. “ Halo atu o nia irman sira haksolok
nafatin”.

e Wainhira tua laiha ona. Ne'e eventu ida nebe nafatin akontese iha festa. Maria
partesipa iha festa iha tempu sira hotu, koalia, han, haksolok, maibe mos
observa saida mak mosu iha sira nia observa ho atento no discreto halo nia bele
hare buat nebe ema seluk labele hare no hare tua hotu ona.

e Maria moris ho atensaun. Atensaun mak hahalok belun ida ba ema seluk, nebe
prontu atu hare sinal sira nebe hadulas nia. Maria mosu iha Evanjellu Joao
hanesan prezensa belun diak ida, atenta atu la halo sira lakon kanta no la
hapara dansa iha festa ema kiak sira nian. “ Belun “ ne’e naran ida Maromak
nian.

e Lee PF 36 (tetun)

e Dala barak iha ita sei kuran laos deit buat nebe nesesario maibe “ hau
lahatene” ita fo kualidade saida ba ita nia moris, atu buat hotu iha porfumo no
sabor. Sei falta ida ne’e “hau lahatene™ kona ba ksolok, amizade, paixaun,
entusiasmu, festa interior.



“" “"

Bele sai hanesan “ superfluo “ importente liu fali buat nebe presiza, falta
amizade, fiar, ksolok, furak, kualidade moris. Falta mos perdaun ida, hamanasa
ida,tensaun kiik nebe bele subar, liafuan ruma atu taka ibun, kajestu domin ida,
falta oituan atu bele hatudu tua diak nian.

Maria hanorin ita atu konkista ho domin liu husi tapa 4 :

1. Moris ho atensaun

2. Hatene husu

3. Envolve an

4. Hala’o

Leé ( Konst. Art. 4, 50, 55, 62 )

Reflesaun :

1. Oinsa Maria nia prezensa iha ita nia komunidade ?

2. Ksolok mak nota dominante iha ita nia komunidade ?



